
Rezime/Abstract

Roditelji s izuzetnim motivom rano uključuju djecu u sport da bi im omogućili optimalan psihološki razvoj, poticali
poboljšanje njihovog zdravlja i olakšali ostvarivanje kvalitetnog samostalnog života. Također im je u interesu da se dijete
što duže bavi nekim sportom jer ga doživljavaju kao oblik zaštite od negativnih uticaja. Ovaj rad predstavlja sistematsko
neeksperimentalno istraživanje eksplorativnog karaktera koje je imalo za cilj da utvrdi koliko su roditelji spremni podržati
svoju djecu da se bave sportskom aktivnošću, tj. odrediti intenzitet roditeljske podrške djeci za bavljenje sportom. U ovom
istraživanju populaciju su sačinjavala 233 ispitanika. Istraživanjem je obuhvaćeno 67 očeva, 72 majke i 94 dječaka uzrasta
6-14 godina koji su uključeni u vanškolsku aktivnost (sportske škole i sportski klubovi u Tuzli). Istraživanje je provedeno
samo na dječacima da bi se isključio uticaj spola djeteta na roditeljsku podršku, utvrđen u radu Matkovića i sar. (2003). Od
instrumenata je korišten anonimni anketni upitnik, a sastavljen je od 25 pitanja za roditelje i 24 pitanja za učenike.
Dobiveni rezultati pokazuju da su roditelji iskazali značajan nivo podrške djeci za bavljenje sportskom aktivnošću, odnosno
da je dječja procjena roditeljske podrške za bavljenje sportom iskazana na većem nivou.

